
گوڵان: كۆمەڵایەتی

دوای ئەوەی ڕۆژی ٣-٨ ی 2014 لەلایەن رێكخراوی تیرۆریس������تی داعش هێرش كرایە سەر قەزای شنگال، 
ژمارەیەك لە كچان و ئافرەتانی ئێزیدی لەلایەن ئەو گرووپە تیرۆریس������تییەوە رفێندران، كە بە پتر لە ش������ەش 
هەزار كەس مەزندە دەكرێن. بەپێی دوایین ئاماری بەڕێوەبەرایەتی گشتی كاروباری ئێزیدییەكانیش لە وەزارەتی 
ئەوقاف و كاروباری نزیكەی 2500 هاووڵاتی ئێزیدی ژێر دەستی داعش رزگاریان بووە، لە ئێستاشدا هەوڵی 

چارەسەركردنی باری دەروونییان دەدرێت.

نزیكەی 2500 ئافرەتی ئێزیدی 
لە ژێر دەستی داعش رزگاریان 

بووە و هەوڵی چارەسەركردنی باری 
دەروونییان دەدرێت

خەیری بوزان������ی بەڕێوەبەری گش������تی كاروب������اری ئێزدییەكان 
ل������ە وەزراەتی ئەوقاف و كاروباری ئایینی هەرێمی كوردس������تان، لە 
ئاخافتنێكیدا بۆ گۆڤ������اری گوڵان، ئاماژەی بەوە كرد كە »بەپێی 
دوایین ئامارەكان 5838 كەس لەلایەن داعش رفێندراون، تائێستاش 
1986 كەس لە دەس������تی داع������ش رزگار كراون، كە بریتین لە: 757 
ئافرەت و 300 پیاو و 456 كچ و 473 كوڕ«، وتیشی: »لە ئێستادا 
بارودۆخ������ی ئافرەتە ئێزیدییەكان زۆر خراپە و لە رەوش������ێكی نادیار 
گوزەران دەكەن«، ئەوەش������ی خس������تەڕوو كە »بەپێی رێككەوتنێكی 
حكومەتی هەرێم و ئەڵمانیا بڕیارە ژمارەیەك لە رزگاربووانی دەستی 
داعش بە مەبەس������تی چارەسەری جەس������تەیی و دەروونی رەوانەی 
وڵاتی ئەڵمانیا بكرێن، وابڕیارە تا كۆتایی ئەمساڵ نزیكەی 1000 
كەس رەوانە بكرێن، كە ماوەی دوو س������اڵ دەمێننەوە و دواتر بڕیاری 
مانەوە و گەڕانەوەیان لە دەس������تی خۆیاندا دەبێت، ئەگەر نەگەڕانەوە 
خێزانەكانیشیان رەوانەی ئەو وڵاتە دەكرێن، بۆ ئەو مەبەستەش بڕی 

30 ملیۆن یۆرۆ تەرخانكراوە«. 
خەی������ری بوزانی لە درێژەی قس������ەكانیدا جەختی لەوە كردەوە كە 
»ئێزیدییەكان بە گش������تی دوای ئاوارەبوونی������ان لەژێر خێوەت و لە 
كەمپ������ەكان ژیانێكی س������ەخت و پڕ لە موعانات بەس������ەر دەبەن«، 
س������ەبارەت بە چالاكییەكانی بەڕێوەبەرایەتییەكەشیان وتی: »بۆ بە 
دیكۆمێنت كردنی كارەس������اتی ش������ەنگال هەر لە ڕۆژی یەكەمەوە 
لیژنەیەكمان دروس������ت كردووە كە لە ئێستادا )38( كەس كاری تێدا 
دەكات، پێنج فۆرممان دروس������ت كردووە یەكێك بۆ ونبووەكان، یەكێك 
بۆ ش������ەهیدەكان، یەكێك بۆ ئەوانەی مردوون، فۆرمێك بۆ ئەوانەی 
ڕفێن������دراون، یەكێكیش تایبەت بە ئاوارەكان كە هەموو زانیارییەكیان 
تێدای������ە، لە ئێستاش������دا حكومەتی عێراق لە هەوڵ������ی ئەوەدایە كە 
مووچەیەك بۆ ئافرەتانی رزگاربووی دەستی داعش ببڕێتەوە، بەڵام 

بڕی ئەو مووچەیە تائێستا نەزانراوە.«
ل������ە لای خۆی������ەوە محەمەد گۆمەش������ینی وتەبێژی دەس������تەی 
باڵای مافی مرۆڤ لە هەرێمی كوردس������تان، س������ەبارەت بە دۆخی 
هاووڵاتییان������ی ئێزیدی رەخنەی لە رێكخراوە نێودەوڵەتیەكان گرت و 
وتی: »لە یەكەم ڕۆژی دەستپێكردنی كارەساتی شنگالەوە جەختمان 
لەسەر بەدەنگەوەهاتنی رێكخراوە نێودەوڵەتییەكان كردۆتەوە، لەگەڵ 
دەس������تپێكی ڕووداوەكاندا پێوەندیمان بە نوێن������ەری هەموو رێكخراوە 
جیهانییەكان������ەوە كرد بۆ ئ������ەوەی هاوكارمان بن ل������ە ڕزگاركردنی 
ئــــــافــــرەتان، بەڵام ئەوان زۆر بەشێوەیەكی كەمتەرخەمانە هاتوونەتە 
پێشەوە، لە حاڵێكدا پێویست بوو هەوڵەكانی رێكخراوە نێودەوڵەتییەكان 
بەتایبەتی بەرامبەر بەو كارەس������اتەی داعش بەس������ەر ئێزیدییەكانی 
هێنا، ئەركیان تەنیا دەركردنی بەیاننامە و ئیدانەكردن نەبێت، بەڵكو 
بێنە س������ەرهێڵ و بەش������ێوەیەكی گش������تی كار بكەن، بەتایبەتی ئەو 
رێكخراوانەی كە خەڵكی پس������پۆڕیان لە چارەسەركردنی كێشەكاندا 

هەیە و خەڵكی ش������ارەزایان لە ڕزگاركردنی بارمتە هەیە، پێویس������تە 
هەموو هەولێك بخەنەگەڕ بۆ چارەسەركردنی كێشەكان«.

گۆمەش������ینی زیاتر وتی: »پێموایە نەك ئێمە وەكو دەستە، بەڵكو 
بە ش������ێوەیەكی گشتی هیچی وا نەكراوە بۆ ئەو ئافرەتانەی ئێزیدی 
و بەش������ێكی زۆر لەوانە ك������ە رزگاریان دەبێت و دێن������ەوە دواتر وەك 
خەڵكی ت������ر دەیانبەنەوە ناو كەمپەكان و هی������چ موراعاتێكی باری 
دەروونییان ناكرێت و ئەوان لە بارودۆخێكی نا ئاسایی دەژین، ئێمەش 
ب������ەردەوام رەخنەمان لەو كەمتەرخەمییانە گرتووە، چونكە پێویس������تە 
ئەو ئافرەتانە پیش هەموو ش������تێك لە شوێنێكی تایبەت داڵدە بدرێن 
و رەچاوی بارودۆخ������ی تایبەتیی ژیانیان بكرێ������ت، ئەوەش ئەركی 

حكومەت و رێكخراوە مرۆڤدۆستەكانە.«
د. ئومێد قادر پس������پۆڕی نەخۆشییە دەروونییەكان، هەر سەبارەت 
بە هەمان پرس لە دەس������تپێكی قس������ەكانیدا باس������ی ئەوەی كرد كە 
»باری دەروونیی ئافرەتانی رزگاربووی دەستی داعش بارودۆخێكی 
خ������راپ و ناجێگیرە بە ه������ۆی ئەو زنجیرە هێدم������ە دەروونییەی كە 
بۆیان هاتۆتەپێش، ك������ە بریتین لە رفاندن و هەتككردن و دووری لە 
كەس������وكار و هەڕەشەی كوش������تن و ...تاد.« وتیشی: »ئەو ئافرەتە 
رفێندراوانەی كە لە لایەن چەكدارانی داعشەوە دەستدرێژی كراوەتە 
س������ەریان، ئەو دیمەنە تاڵەی كە بینیویانە بۆ ماوەی زیاتر لە شەش 
مانگ وەك������و فیلمێكی ڤیدیۆیی بە بەردەوام������ی دێتە بەرچاویان، 
ئ������ەوەش وادەكات ب������ێ تاقەت و نائومێد ب������ن و خۆزگە بە مەرگ 
بخ������وازن، وێڕای هەس������تكردن بە تاوان، ترس ل������ە دووبارە بوونەوەی 
كارەس������اتەكە كە هەمیش������ە لەگەڵیاندایە، ئەو قوربانییانە هەمیشە 
پرس������یاری ئەوە لەخۆیان دەكەن كە بۆچی رووبەڕووی ئەو بارودۆخە 
ناخۆش������ە بوونەتەوە؟ دوور نییە ئەو یادەوەریی������ە تاڵانە بە درێژایی 
تەمەنیش لەگەڵیاندا بمێنێتەوە، چونكە ناتوانن بە ش������ێوەیەكی ئاسان 

گوزارشت لەو كارەساتە بكەن كە بە سەریاندا هاتووە«.
ئەو دەروونناسە بە پێویستی زانی »هەرچی زووە لەپاڵ چارەسەری 
جەس������تەیی بۆ ئافرەتانی رزگاربووی لە دەس������تی تیرۆریس������تانی 
داعش چارەسەری دەروونیش������یان بۆ بكرێت، چونكە باری دەروونی 
ئەو قوربانیانە كاریگەری نەرێنی لەس������ەر خۆیان و خێزانەكانیشیان 
دروست دەكات و وادەكات نەتوانن لەناو خێزانەكەشیاندا رۆڵی خۆیان 
بگێڕن،« وتیش������ی: »چارەس������ەر بە هەردوو رێگ������ەی مەعریفی و 
دەرمانی دەبێت و ناكرێ قوربانییانی ئەو كارەساتە فەرامۆش بكرێن، 
ئ������ەو قوربانییانە خۆیان ئەو قەدەرەی������ان هەڵنەبژاردووە، ئەوە قەزیەی 
تاكە كەس������ێك نییە، بەڵكو قەزیەی میللەتێكە، میللەتێك نەهامەتی 
بەس������ەردا هاتووە لەلایەن لایەنێكەوە كە دژایەتی ئاسایش و ئارامی 
هەموو دنیا دەكات، كەیسی ئەو ئافرەتانە شەرمەزاری نییە و مایەی 
رێز گرتن و ستایش كردنن و بۆ دووبارە گەڕانەوەیان بۆ ناو كۆمەڵگە 

پێویستییان بە هاوكاری هەموومان هەیە«.

بەپێی دوایین ئامارەكان 5838 
كەس لەلایەن داعش رفێندراون، 
تائێستاش 1986 كەس لە 
دەستی داعش رزگار كراون، كە 
بریتین لە: 757 ئافرەت و 300 
پیاو و 456 كچ و 473 كوڕ

باری دەروونیی ئافرەتانی 
رزگاربووی دەستی داعش 
بارودۆخێكی خراپ و ناجێگیرە 
بە هۆی ئەو زنجیرە هێدمە 
دەروونییەی كە بۆیان 
هاتۆتەپێش، كە بریتین لە 
رفاندن و هەتككردن و دووری 
لە كەسوكار و هەڕەشەی كوشتن 
و ...تاد

پێویستەهەرچی زووە لەپاڵ 
چارەسەری جەستەیی بۆ 
ئافرەتانی رزگاربووی لە دەستی 
تیرۆریستانی داعش چارەسەری 
دەروونیشیان بۆ بكرێت، چونكە 
باری دەروونی ئەو قوربانیانە 
كاریگەری نەرێنی لەسەر خۆیان 
و خێزانەكانیشیان دروست 
دەكات و وادەكات نەتوانن لەناو 
خێزانەكەشیاندا رۆڵی خۆیان 
بگێڕن

هاوسه‌رانی گه‌نج لە پڕۆژه‌كانی 
نیشتەجێبوون سوودمەند نابن‌

گەرچی هەرێمی كوردس������تان لەماوەیەكی كەمدا لەڕووی وەبەرهێنان و دروس������تكردنی یەكەی نیش������تەجێبوون 
و كۆمەڵگەی نوێ و دابینكردنی پێش������ینەی خانووبەرە كاری بەرچاوی كردووەو ئاماری دەس������تەی گش������تی 
وەبەرهێنانیش ئاماژە بە دروس������تكردنی زیاتر لە 176 هەزار یەكەی نیش������تەجێبوون دەكات، لەگەڵ ئەوەش������دا 
زۆربوونی رێژه‌ی كرێنش������ینان و نەبوونی یەكەی نیش������تەجێبوون بۆ چینی كەمدەرامەت، قەیرانێكی گەورەی 
به‌تایبه‌تی له‌به‌رده‌م پرۆس������ه‌ی هاوسه‌رگیری گه‌نجان دروست كردووه‌. گۆڤاری گوڵان له‌ كارێكی مه‌یدانی و 

ڕووماڵێكی وردی میدیایی هۆكاره‌كانی ئه‌و قه‌یرانه‌ و رێكاره‌كانی چاره‌سه‌ری ده‌خاته‌ڕوو.

توێژه‌ر‌انی ده‌روونی و كۆمه‌ڵناس������ان و زۆرب������ه‌ی رێكخراوه‌كانی 
مه‌ده‌نی و به‌تایبه‌ت مامۆس������تایانی ئایینی، زۆر جار باسی ئه‌وه‌یان 
كردووه‌ كه‌ به‌ هه‌موو ش������ێوه‌یه‌ك پێویسته‌ بۆ پرۆسه‌ی هاوسه‌رگیری 
ئاسانكاری بكرێت، یه‌كێك له‌ سه‌ره‌كیترین كێشه‌كانی به‌رده‌م گه‌نجانیش 
له‌ پرۆس������ه‌ی هاوسه‌رگیریدا دابینكردنی یه‌كه‌ی نیشته‌جێبوونه‌، ئه‌و 
هاوس������ه‌رانه‌ش كه‌ به‌نیازن ده‌س������تپێكی ژیانی هاوبه‌شیان ببه‌نه‌ ژێر 
س������ه‌قفی خانوویه‌ك، ژماره‌ی������ان كه‌م نییه‌، بۆیه‌ زۆر پێویس������ته‌ له‌و 
ب������واره‌دا حكومه‌ت پڕۆژه‌ی جددی و پلان������ی به‌په‌له‌ی هه‌بێت. وه‌ك 
س������ه‌ره‌تاش گرنگە جیاكارییەك لەنێوان پڕۆژه‌كانی نیش������تەجێكردن 
بكرێت، ب������ۆ نموونە حكومەت زەوی بۆ وه‌به‌رهێنه‌ران تەرخان دەكات 
بۆ ئەوەی كێش������ەی نیش������تەجێ چارەس������ەر بكەن، لەم حاڵەتەدا كە 
حكومەت ئاسانكاری دەكات، باشترە ئەو یەكەی نیشتەجێیانە بدرێتە 
ئەو كەس������انەی كە هاووڵاتی كوردس������تانن و فۆرمی خۆراكی ئەو 
ش������ارەیان هەیە كە لێی نیشتەجێن، لەمەش گرنگتر ئەوەیە مادام ئەم 
پرۆسەیە ئەلتەرناتیڤە بۆ دابەشكردنی زەوی نیشتەجێ، ئەوا دەبێت 
ئەو كەسانە لەو یەكەی نیشەجێیانە سوودمەند بن، كە لەدابەشكردنی 
زەوی سوودمەند نەبوون، ئەمەش ڕێگە لە پرۆسەی نیشتەجێكردنی 
كەرت������ی تایبەت ناگرێت، لەب������ەر ئەوەی وەبەرهێ������ن دەتوانێت هەم 
بەشێوازی موساتەحە و هەمیش بە شێوازی كڕینی زەوی پڕۆژەی 
خ������ۆی بكات و بەنرخی رۆژ بیفرۆش������ێتەوە، بەڵام كاتێك حكومەت 
ئاس������انكاری بۆ وەبەرهێن دەكات و به‌ بێ بەرامبەر زەوی بۆ تەرخان 
دەكات و دواتر هەموو خزمەتگوزارییەكیش������ی بۆ دابین دەكات، ئەوا 
گرنگە ئەم ئاسانكارییە بۆ هاووڵاتیانی كوردستان و بۆ ئەو كەسانە 

بێت كە له‌م ئاسانكارییانه‌ سوودمەند نەبوون. 
هەرێمی كوردس������تان بە بەراورد له‌گه‌ڵ وڵاتانی ناوچەكە لەزۆر 
رووەوە گه‌ش������ه‌ی به‌رچ������اوی به‌ خۆیه‌وه‌ بینیوه‌، ه������اوكات ژمارەی 
دانیش������تووانی لە پێنج ملیۆن كەس تێپەڕناكات و خاوەنی داهاتێكی 

سروشتی زۆرە. 
  دوای ئەوەی له‌ پارێزگاری هەولێر تیروپش������ك بۆ دابەشكردنی 
5000 خانووی ناس������راو بە )گوندی كۆری( بەس������ەر كەمدەرامەت 
و كرێنش������ینانی هەولێ������ر لە دیوانی پارێ������زگای هەولێر ئەنجامدرا، 
ئه‌وه‌ش له‌ ئارادایه‌ كە پارێزگاری هەولێر لە هەوڵی بەردەوامدایە بۆ 
دەس������تەبەركردنی زیاتر لە 10 هەزار خانووی دیكەی كۆری كە بە 
پڕۆژەی خانووی گوندی كۆری 2 ناودەنرێت، هەروەها كۆمپانیای 
)IKKC( جێبەجێكاری ئه‌و پڕۆژانه‌ رەزامەندی بۆ دروستكردنی 

زیاتر لە 10 هەزار خانووی دیكە دەربڕیوە.
گه‌رچ������ی ئاماری دەس������تەی گش������تی وەبەرهێن������ان ئاماژە بە 
دروس������تكردنی زیاتر لە 176 هەزار یەكەی نیش������تەجێبوون دەكات، 
به‌ڵام تا ئێس������تا ه������ه‌زاران لاو له‌ هه‌ردوو ڕه‌گ������ه‌ز چاوه‌ڕوانی ته‌نیا 
ژوورێكن بۆ ئه‌وه‌ی ژیانی هاوبه‌ش������ی تێدا بونیاد بنێن، له‌ڕاستیدا 
لەهەرێمی كوردستان تا ئێستا به‌ دروستی نازانرێت ڕێژەی گەنجان 
و كرێچی و ئه‌وانه‌ی تەمەنیان گەیشتۆتە ئاستێك كە پێویستە ببنە 
خاوەنی یەكەی نیشتەجێبوون چه‌نده‌، چونكە هیچ ئامارێكی فه‌رمی 
له‌و بواره‌دا لەبەردەس������ت نییە، ئەوەی هه‌ی������ه‌ لەلایەن ڕێكخراوەكانی 
كۆمەڵی مەدەنییەوە ئامادەكراوە، ئەویش ناچێتە قاڵبی ڕووپێوێكی 

ورد و زانستی و راست و دروست.
كێشه‌ی نیشتەجێبوون ئامار و داتای پێویسته‌

ئابووریناس ڕەش������ید س������لێمان، ڕه‌خنه‌ له‌ نه‌بوونی ئ������ه‌و ئامارانه‌ 

ده‌گرێت و دەڵێت: »گرفتی س������ەرەكی ئێمە ئه‌وه‌یە كه‌ هەتا ئەمڕۆ 
س������ەرژمێرییەكی ورد و پوخت لە هەرێمی كوردس������تان نەكراوە، بۆ 
ئەوەی بزانی������ن چەندە له‌ گەنجانمان لە تەمەنی س������ەرووی هەژدە 
ساڵانن كه‌ مافی خۆیانە ببنە خاوەنی یەكەی نیشتەجێبوون، سەیرەكە 
لەوەدایە لەجیاتی وەزارەتی كاروكاروباری كۆمەڵایەتی ڕووپێوێكی 
ورد بۆ ژماره‌ی گەنجان ئامادەبكات و، بەشێوەیەكی فەرمی بڵاوی 
بكاتەوە، ڕێكخراوەكانی گه‌نجان ئاماری جیاجیا بڵاو دەكەنەوە، كه‌ 

سەرچاوەیەكی فەرمییان نییە و پشتی پێنابەسترێـت«.
ئه‌و ئابووریناسه‌ كێشەكە لەوەدا ده‌بینێت كه‌ »وڵاتێكی گەورە بە 
فۆرم������ی خۆراك بەڕێوە دەچێت، كە زۆر هەڵەیە، چونكە زۆر كەس 
هەیە ئێس������تا لەژیاندا نەماوە، بەڵام بەپێی فۆرمی خۆراك زیندووە، 
ئەمە كێشەیە، ئێمە نازانین ژمارەمان چەندە، كەموكوڕی حكومەت 
لەوەدایه‌ كە هەتا ئەمڕۆ س������ەرژمێری نەك������ردووە، واتا ئێمە نازانین 
ئەمس������اڵ ژمارەمان چەندە و س������اڵێكی دی دەبێتە چەند، بەهۆی 
نەبوونی داتای پێویس������ت لەبواری زیاد و كەمبوونی دانیش������تووانی 

هه‌رێم نازانین پێویستمان بەچەند یەكەی نیشتەجێبوون هەیە«.
ئەو ئابووریناس������ە جەخت لەوە دەكاتەوە كە زۆر پێویستە وەزارەتە 
پەیوەندیدارەكان بەتایبەتی وەزارەتی كار پڕۆژەی بۆ گەنجان هەبێت 
و ئاماری گەنجانی بێكار هەبێت، گوتیش������ی: »ناكرێت ئێمە تەنیا 
داوای دروستكردنی یەكەی نیشتەجێبوون بكەین، پێویستە لەڕووی 

ئابوورییەوە چارەسەری ئەم گرفتە بكەین . 
سه‌رمایه‌داران زۆربه‌ی یه‌كه‌كانی نیشته‌جێبوونیان كڕیوه‌

ڕەش������ید سلێمان له‌ درێژه‌ی قس������ه‌كانیدا هێمای بۆ ئه‌وه‌ كرد كه‌ 
»تاكەكانی كۆمەڵگەی ئێمە هەس������ت بە بەرپرس������یارێتی ناكەن و 
نایانەوێت ببنە بەش������ێك لە چارەس������ەر«، بۆ سه‌لماندنی قسه‌كه‌شی 
نموونه‌ی به‌وه‌ هێناوه‌ كه‌ »چەندین پڕۆژەی نیش������تەجێبوون هەبوون 
كەنرخەكانیان گونجاو بوو، وەك ش������اری منارە، ش������اری كامەرانی، 
ش������اری ئاشتی و یەك و دوو ش������اری لاوان، بەڵام هەر زوو لەلایەن 
خەڵكی س������ه‌رمایه‌داره‌وه‌ كڕدران و به‌ نرخی دوو و سێ قات به‌رزتر 

فرۆشرا« .
ئه‌و ئابووریناسه‌ ڕایوایه‌ لەهەرێمی كوردستان بۆ كڕین و فرۆشتنی 
زەوی یاسایەكی رێكخراو نییە، بۆیه‌ ده‌بینین زەوییەك نرخی چەندە، 
پاش شەش مانگ دەبێتە دوو ئەوەندە، چونكە یاسایەك نییە ڕێكی 
بخات و نووس������ینگەكانی كڕین و فرۆشتنی خانووبەرە بە ئارەزووی 
خۆی������ان نرخەكان یاری پێدەكەن و كەس رێگرییان لێناكات«. ناوبراو 
زیات������ر بابەتەكە رووندەكاتەوە و دەڵێت: »كێش������ەی نیش������تەجێبوون 
لەساڵانی رابردوودا زۆر لەئێستا زیاتر بوو، چونكە خەڵك هەژار بوو، 
داهاتی تاكیش زۆر لە ئێستا كەمتر بوو، دەبێت ئەوەش بزانین، ڕاستە 
ئەمڕۆ داهاتی خەڵك لەجاران باش������ترە، بەڵام ئێستا هیچ ئافرەتێك 

لەگەڵ ماڵی خەزووری ناژی بەپێچەوانەوە ساڵانی رابردوو .
 نە حكومەت بەرنامەی تۆكمەی هەیە و نە كۆمەڵگەش 

ئامادەی چارەسەری كێشەكەیە
ڕەش������ید پێیوایە لەڕووی ئابوورییەوە زۆر ئەس������ته‌مە ئەم قەیرانە 
لەماوەیەك������ی كورتدا چارەس������ەر بكرێت، چونك������ە »نە حكومەت 
بەرنامەی تۆكمەی هەیە و نە كۆمەڵگەش ئامادەی چارەس������ەری 
كێش������ەكەیە«، گوتیشی: »چارەس������ەركردنی كێشەی نیشتەجێبوون 
پێویس������تی بە هەنگاوی زۆر جدی هەیە لەلایەن كۆمەڵگە و لەلای 
حكومەتیش������ەوە، چونكە چارەسەری كێشەكە ته‌نیا بە دروستكردنی 

ساڵی ڕابردوو بڕی پێنج 
ملیارو 600 ملیۆن دۆلار 
لە پڕۆژەكانی‌ وەبەرهێنان 
لە شاری‌ هەولێر لەلایەن 
كۆمپانیاكانەوە خراونەتە 
بواری جێبەجێكردنەوە، كە 
زیاتر بایەخیان بە پڕۆژەكانی 
نیشتەجێبوون داوه‌

كۆمپانیاكان ده‌ستیان به‌ 
دروستكردنی ڤێلا و خانووی 
گرانبەها كردووه‌ و خه‌ڵكی 
هه‌ژار و هاوسه‌رانی گه‌نج 
سوودیان لەپڕۆژه‌كانیان 
نه‌بینیوه‌

یەكەی نیشتەجێبوون نابێت، لەبەر ئەوەی ئەگەر بەم شێوەیەی ئێستا 
بڕوات، ئەوا زەوی كش������توكاڵی نامێنێ������ت و هەمووی دەبێتە خانوو، 
بۆ نموونە ڕێژەی دانیش������تووان لە هەرێمی كوردستان نزیكەی پێنج 
ملیۆن كەسە، خۆ ناكرێت پێنج ملیۆن خانوو دروست بكرێت، چونكە 
ناكرێت ژماره‌ی خانووه‌كان به‌ ژماره‌ی دانیش������تووان به‌رامبه‌ر بێت، 
بەڵكوو دەكرێت وەك ئەوروپا سیس������تەم هەبێت، ئەگەر تەماشا بكەین 
لە ئەوروپا رووبەری ش������وقەكان لە بیس������ت مەترەوە دەستپێدەكات و 
هەر كەسێك بەگوێرەی ئەو پێویس������تییەی كە هەیەتی، دەچێتە نێو 
ش������وقەكەیەوە، بەڵام لای ئێمە هەم������وو خەڵك دەیەوێت بێتە خاوەنی 

خانوو.
خه‌ڵكی هه‌ژار و هاوسه‌رانی گه‌نج سوودیان لە پڕۆژه‌كان 

نه‌بینیوه‌
مامۆس������تای زانكۆ شێركۆ محەممەد، له‌ ده‌ستپێكی قسه‌كانیدا 
بۆ گولان ئەوەی خس������تەڕوو ك������ە قۆناغە جیاكان������ی پڕۆژەكانی 
نیش������تەجێبوونی لەهەرێمی كوردستان بەچەندین شێوە گۆڕانكاری 
بەس������ەردا هاتووە، بە بڕوای ئەو مامۆس������تای زانكۆیە پێویس������تە 
حكومەت كار بۆ ئەوە بكات كە گەنجان لە بنەما س������ەرەكییەكانی 
ژیان تێبگەن، بۆ ئەوەی بیر لە چارەسەری كێشەكان بكەنەوەو گرنگی 
بە پرۆس������ەكانی هاوسەرگیری بدەن. گوتیش������ی: »هەنگاوەكانی 
حكومه‌ت له‌ بواری نیش������ته‌جێبوون بەچەن������د قۆناغێكی جیاوازدا 
تێپەڕیوه‌، قۆناغی یەكەمیان حكومەتی هەرێمی كوردس������تان هەر 
كۆمپانیای������ەك بهاتایە ب������ە نرخێكی زۆر ك������ەم و دیاریكراو یان به‌ 
خۆڕایی زەوی دەدایە، ئەمە بێجگە لەوەی كە خزمەتگوزارییەكانی 
وەك ئاو و كارەبا و هاتوچۆشی بۆ ئەو زەوییە دابین دەكرد، بۆ ئەوەی 
بتوانرێت كەمێك كێشە و قەیرانی نیشتەجێبوون كەم بكرێتەوە، بەڵام 
لەم قۆناغەدا بەهیچ شێوەیەك كێشەكە چارسەر نەبوو، لەبەر ئەوەی 

كۆمپانیاكان ده‌س������تیان به‌ دروس������تكردنی ڤێلا و خانووی گرانبەها 
كردو خه‌ڵكی هه‌ژار و هاوس������ه‌رانی گه‌نج سوودیان لە پڕۆژه‌كانیان 
نه‌بین������ی، ئەوە بوو قۆناغی دووەم دەس������تی پێك������رد، لەم قۆناغەدا 
سندوقی نیش������تەجێبوون هاتەكایەوە، كە تاڕادەیەك توانرا بەشێكی 
كێشەكە چارەس������ەر بكات، چونكە سندوقی نیشتەجێبوون بەشێكی 

پارەكەی دابین دەكرد.  
كه‌موكۆڕی هه‌یه‌ نه‌ك قه‌یران

مافپەروەر عومەر س������ەلیم ئ������ه‌وه‌ ره‌تده‌كاته‌وه‌ ك������ه‌ لە هەرێمی 
كوردستاندا قەیرانی نیشتەجێبوون هه‌بێت، گوتیشی: »لە وڵاتێكدا 
دەتوانین بڵێین قەیرانی نیشتەجێبوون هەیە، كە خەڵك لەسەر شەقام و 
سەر قەبرا بژین، بەڵام لە كوردستان خەڵك شوێنێكی نیشتەجێبوونی 

هەیە، جا كرێچی بێت، یان موڵكی خۆی بێت«.
 ئه‌و یاساناس������ه‌ ئەوەشی خس������تەڕوو كە هەندێك بڕیار و یاسای 
تایبەت بە بواری وەبەرهێنانی یەكەی نیش������تەجێبوون هەن، لەوانە 
بڕی������اری ژمارە )45( لەگەڵ بڕیاری ژمارە)46( كە ئەم بڕیارانە 
لەساڵی 2008دا لەلایەن س������ەرۆكی حكومەتەوە دەركراوەو تایبەتە 
بەخەڵكی كەمدەرام������ەت، بڕیارەكە بریتی بوو لەهاوكاریكردنی ئەو 
كەسانەی یه‌كه‌ی نیشتەجێبوون دەكڕن، كە نیوەی پارەكەیان بۆدابین 
دەك������را، بە وەرگرتنەوەی بە ماوەی دە س������اڵ ك������ە دیارترینی ئەو 
پڕۆژانە پڕۆژەی لاوان و پڕۆژەی ئاشتی و پڕۆژەی شاری زێڕین 
بوو لە هەولێر، واته‌ هەر هاووڵاتیەك خانوویەكی لە كۆمپانیا تۆمار 
بكردایە، حكومەت دوو دەفتەر و نیو پارەی بە ش������ێوەی پێش������ینە 
دەدای������ە، دواتر بە قیس������ت و بۆ ماوەی دەس������اڵ دەیگێڕایەوە، ئەو 
كەس������انەش كە لەم بڕیارە سوودمەند بوون، زیاتر ئه‌و گەنجانە بوون 
كە تەمەنیان لەنێوان هەژدە تا س������ی س������اڵ بووه‌، هه‌روه‌ها كەسانی 

كەمئەندام، كەسوكاری شەهیدان، لەو پڕۆژانە سوودمەند بوون«.

دەبێت هەوڵبدرێت سیستەمی 
موڵكی گشتی دابنرێت، واتا 

ئەو كەسەی شوقە، یان خانووی 
دەدرێتێ، مافی فرۆشتنەوەی 

نەبێت و كاتێ كێشەكەی 
چارەسەر بوو، حكومەت لێی 

وەربگرێته‌وە


